
Woltar w Delnim Wujezdźe

Hrono za winowc 1959
Čińće po tych, kotřiž přez weru a 
sćerpnosć namrĕwaju sluby.

Hebr. 6, 12

My trjebam y dobre přiklady. 
Derje, hdyž my młodši namakamy 
we našej swojbje a wokolinje ta j- 
kich, kiž možeja nam z dobrym 
přikładom być, derje, hdyž my 
starši smy sami we rečenju a we 
wšĕm zadźeržowanju našej mło- 
dźinje přikładni. Z tym mamy 
wažny nadawk a wulku zamoł- 
witosć.

Wažne je, zo čitamy — jeli to 
docyła činimy — biografije, zo 
bychmy ze žiw jenja druhich mu- 
žow a žonow nčšto nawukli. 
A wosebje wažne je, zo bychmy 
tajke dobre přikłady wĕry mĕli. 
A tajke su, tajcy woprawdźići Je -  
zusowi wučobnicy, wot kotrychž 
možemy wjele nawuknyć. Hlejće, 
dołho wjace njetraje, a my zmĕ- 
jem y zaso hody. Hižom nĕtko 
mysli nĕkotry na hodowne dary. 
Dobry dar je  nĕšto z našeho kře- 
sćanskeho pismowstwa. Bohu budź 
dźak, zo je  hišće mamy. Hdyž 
přińdźeće do mĕsta, dźiće tola při 
składnosći do ewangelskeje kni- 
harnje na Homčerskej w Budyši- 
nje a kupće sami za sebje a za dru- 
hich, wosebje tež za młody lud, 
nĕkajku křesćansku knihu, a wo- 
sebje nĕkajku biografiju. Ta može 
dobru słužbu wopokazać, runje 
po našim hronu, m jenujcy zo mo- 
žemy potom činić po tych, kiž sn 
namrĕli přez wĕru a sćerpnosć 
sluby.

Kak husto je  naša wĕra mała a 
słaba! A nic m jenje husto smy 
prawu sćerpnosć zhubili! A jenož 
z wĕru a ze sćerpnosću možemy 
„słuby nam rĕwać"! Nam su wulke 
wĕcy slubjene, a to nic hakle po 
smjerći we wĕčnosći, ale hižo tu 
na zemi, m jenujcy, zo smĕmy za 
ruku Zbožnika přez žiw jenje cho- 
dźić, kiž nam wšitke naše hrĕchi 
wodawa a nam pomha w koždej

situaciji, kiž nam rjeknje : „Ja 
sym winowc, wy sće hałozy; štož 
we mni wostanje a ja  we nim, ton 
přinjese wjele płodow; ale bjeze 
m nje njemožeće ničo činić!“ Z nim 
pak wšo dokonjamy. Kak je  Pa- 
woł wuznał? „Ja wšitko možu přez 
toho, kiž mje mocneho čini, to je  
přez Chrystusa!" My njesmĕmy to 
wopak rozumić, tute „wšo moc, 
wšo zamoc“. Mĕnjene je, zo mo- 
žemy my so w koždej situaciji wo- 
pokazać jako křesćenjo, ale jenož 
přez njeho, w nim, přez wĕru do 
njeho. Hrono na cyłe lĕto 1959 
nas sta jn je  na to dopomina: „Jeli 
zo njewĕriće, njewobstejiće!"

Derje, zo dosć dobrych přikła- 
dow mamy. Čińmy nĕtko tež p 
nich! La.

Bjedrich Grul
Tak husto z nutrnosću zwony 

słyšiš zwonić, zo by so poprawom 
tež raz prašeć dyrbjał: „A što bĕše 
mištr, kotryž je  tute zwony zho- 
towił?“ Zwony leć n je je  m jenujcy 
jenož nĕkajke rjemjesło. Zwony 
leć je  w jele bole wułke wumĕł- 
stwo.

W zašłych wojnach wjele zwo- 
now rozbichu. Tohodla dyrbja. 
wosady dźensa nowe zwony ku- 
pować.

Hdyž raz do „Noweje sakskeje 
cyrkwinskeje galerije“ hladaš (to 
je  kniha, kotraž wšitke wosady 
wopisuje), namakaš husto mjena 
mištrow, kotřiž možachu zwony



leć. W Hornjej Łužicy a wcsebje 
w Serbach bĕchu to: Handrij He- 
rola w Drježdźanach, Michał Wein- 
hold (a jeho synojo a wnučcy) 
w Drježdźanach a Bjedrich Grul- 
Małowjelkowski. Grulec swojba je  
wot>1819 do 1896 zwony lała. Ni- 
małe kožda hornjołužiska wosada 
mĕješe Grulowe zwony. Kak wjele 
je  jich  pak dźensa hišće? Nimale 
wšitke su rozeškrĕte. Jenož tu abo 
tam hišće jedyn wisa na wĕži. Bor- 
ze budźe Grulec mjeno zabyte. 
A tohodla chcemy so dźensa na 
Bjedricha Grula dopomnić.

Bjedrich Gruł bĕ so narodźił 
19. 12. 1778 w Małym Wjelkowje. 
Grulec bĕchu najskerje Serbja. 
Nan Maćij Grul bĕše z blidarjom 
a wšitcy bĕchu stawy Ochranow- 
skeje bratrowskeje wosady. Bćrze 
ćehnjechu Grulec do Gnadenber- 
ka. Tam cheyše młody Bjedrich 
rady z krawcom być. Ale jeho nan 
to jemu surowje zakaza. Tehdom 
bĕše m jenujcy w Gnadenberku 
jedyn wĕsty mištr Jan  Domaš 
Pylar, kotryž bĕ nowy zwon za 
Klukš lał. K tutomu mužej da 
Cirulec nan swojeho syna do wuč-

by. A Pylar bĕše dobry wučbny 
mištr a Bjedrich jara  pilny wu- 
čobnik. Z 19 lĕtami bĕ dowuknyl. 
B jedrich Grul so potom wroći do 
Małeho Wjelkowa, a hdyž bĕ w oj- 
na 1813— 1815 nimo, chcyše tam 
zwonowu lije m ju  twarić, dokelž 
bĕ tak w jele zwonow přez wojnu 
zničenych. Ale Ochranowska bra- 
trowska wosada njeehaše to do- 
wołić. To-la Grul twari swoju fa- 
briku a 1819 bĕ leće prĕnich zwo- 
now. Borze m ĕješe Grul w jele na- 
dawkow. Wšudźe w H om jej Ł\i 
žicy a wosebje w Serbach rad 
Grulowe zwony kupowachu, mjez 
nimi tež Pĕtrowa cyrkej w Budy- 
šinje. W jele lĕt bĕše Bjedrich 
Grul načolnik sw ojeje lijern je. 
27. 3. 1852 zemrĕ w Małym W jel- 
kowje.

Jeho syn Arnošt Bjedrich Grul 
bĕše jeho naslĕdnik. Bĕše pilny a 
pobožny, ałe tež jara  chory čło- 
wjek. Podarmo pytaše hojenje 
w Ćoplicach w Cĕskej. Zemrĕ hižo 
1864, 42 lĕt stary.

Jeho wudowa so zaso wuda 
na Božidara W em arja, kiž bĕše 
jara dobroćiwy muž a swĕmy

spomožer zawostajenych dźĕći. 
Bĕše z načolnikom lijem je  wot 
1864 do 1882 a wot 1886 do 1896. 
Jenož wot 1882 do 1885 bĕše B je - 
drich Grul (wnuk) w fabrice.

Ale Grulec wnučcy bĕchu nje- 
znjesliwi a přewulkomysłni. Tak 
přińdźe 1896 konkurs. Drježdźan- 
ska łijem ja  Richarda Bierlinga 
cyłu fabriku kupi a bu tak herba 
starych nazhonjenjow a tradi- 
cijow.

Husto słyšiš, zo maja Grulowe 
zwony jara  samowolny zynk. To 
ničo njewadźi; su potajkim runje 
tak kaž čłowjekojo we Łužicy. Ałe 
hač dotal tež njejsym  słyšał, zo by 
so Grulowy zwoń hdy rozpuknył!

Mało je  hišće zwonow tutoho 
mištra. Ale bĕše tola mištr z xia- 
šeje domiznje! Tohodla chcemy 
jeho ćim bole w česći mĕć a mištra 
ani zacpĕć ani zabyć. Rph.

(Stož ma hišće stare čisła na- 
šeho časopisa, njech sej tež hišće 
raz přečita rjany nastawk našeho 
njeboh Oty Wićaza z februara 1955 
„Lawska wĕža w Budyšinje a Pĕtr 
K rol“. Pĕtr Krol bĕ dźĕd tutoho 
Bjedricha Krola. Přisp. redakcije)

Dońt najstaršeho serbskeho farskeho kubła
(Přisp. redakcije. W nastawku 

d rje  so rĕči wo dońće jedneho je - 
dnotliweho serbskeho burskeho 
statoka, ale wočakujemy, zo budźe 
w jełe čitarjow  zajimować — wo- 
sebje staršich, kotřiž so při čitanju 
dopominaju na swoje młody lĕta, 
hdyž bĕchu sami na słužbje.)

Mišnjanscy biskupja, kcetřiź mĕ- 
jaehu nadawk, křesćansku wĕru 
do pohanskeho serbskeho łuda roz- 
šĕrjeć, derje wĕdźachu, kotra je  
najpłodniša krajina a kotra je  za 
jich  plany najkmańša w jes; a wo- 
ni wuzwolichu starodawny Hodźij, 
ležacy při droze z Drježdźan d'i 
stareho serbskeho hrodu Budy- 
šina. Hodźij bĕše zdobom srjedźi- 
šoo Hodźijskeho „burgwarda“. 
Jow  załoži w lĕće 1076 Mišnjan- 
ski biskop Beno, kiž bĕše z Hił- 
desheima přišoł, prĕnju křesćan- 
sku cyrkej mjez Miłčanskimi Ser- 
bami. Tutej cyrkwi bu hižo za^-' 
dźĕl wsy jako dotacija data, wob- 
stejaca z forbarka a nĕkotrych 
poddanow. Hodźijski farar bĕše 
wužitkowar tuteje dźĕlby cyrky/i 
poswjećeneje. Jem u tohodła tež 
niše herbske sudnistwo přisteješe. 
Tute kubło leži w najblišim susod- 
stw je fary, najnišo w cyłej wsy 
při luboznje pluskotacej rĕce, 
wobdate z idyliskimi kućikami,

luboznymi hajkam i a nahłymi 
brjožkami a z romantiskim pohła- 
dom na w jes a cyrkej. Hač do lĕta 
1941 wono Křižanec sw ojbje słu- 
šeše z wjesnym čisłom 19 (prjedy 
10). Wono so prjedy pisaše farske 
kubło a je  so tež pozdźišo po prje- 
aawišim wašnju často farske kubło 
mjenowało (runjež ležomnosće, 
kotrež farar jako farske wićež- 
stwo wosadnym přenaješe, dru- 
hdźe ležachu). Jak o  najdawniši 
fararjo so nam m jenuja w lĕće 
1216 Přibysław, w lĕće 1314 Jan, 
potom Dietrich z Hodźija.

W lĕće 1592 so jako m ĕjićel 
kubła m jenuje Hans Potschke (Jan 
Pĕtřka). We wopismje we farskim 
archiwje so namakacym (rep. 
I 100. 2 čo. 4) steji pisane: 1. n je- 
dźelu po Třoch Kralach lĕta 1592 
staj so Pĕtr z Haugwitz w Darinje 
a Ja n  Pĕtřka w Hodźiju dojedna- 
łoj dła wody, kotrejž da Pĕtr 
z Haugwitz z Pĕtřkowych łukow 
(jeho kubłoweho wobsydstwa 
w „tym jenjach“) w rołkach na 
swoj knježi dwor w Darinje bĕ- 
žeć. Podpisał je  tuto wopismo 
k prawej ruce Peter von Haugwitz 
za Dahren a Georg von Gersdorf 
a na lĕwym boku Wenzeslau Wa- 
richius (to je  W jacław Worjech, 
Hodźijski farar, spisaćel prĕnjeho

homjoserbskeho katechizma) a 
Caspar Lehmann, Landrichter (to 
je  předsyda serbskeho sudniskeho 
stoła w Hodźiju fw dotalnym P je- 
chec hosćencu]). Kak dołho su 
Pĕtřkojo hižo do lĕta 1592 na tu- 
tym kuble sydlili, mi n je je  znate. 
Najskerje je  kubło tež w tutej 
swojbje wostało (njejsym to w ar- 
chiwje přeslĕdźił): m jenujcy w lĕ- 
će 1714 so jako m ĕjićel m jenuje 
Mathes Petzschke (Matej Pĕtřka), 
a wot toho časa znajemy tež jeho 
potomnikow; posledni z nich b? 
Ja n  Pĕtřka, kiž bĕše kubło w lĕće 
1807 dostał a najskerje nježenjeny 
bjez dźĕći wumrĕł. Jeho sotra Ha- 
na bĕše so na Jana Valtyna z De- 
brikec wudała a dĆ6ta přez kup 
wot swojeho bratra za swojeho sy- 
na Handrija Vałtyna najprjedy 
chĕžu, w kotrejž wĕsty Rodig by- 
dleše. Handrij Yałtyn pak bĕše 
sebi w 1. 1808 tež Kubicec chĕžku 
kupił a chcyše tohodla tu prĕńšu 
rad zaso předać; njenamaka pak 
kupca. Hdyž Ja n  Pĕtřka zemrĕ 
dosta Handrij Valtyn (rodźeny 
25. mĕrca 1797) to  kubło, najske- 
rje  po lĕće 1808. Won tež hrodź 
nowu natwari (wopismo nad je je  
wrotami) Tak słušeše kubło nĕtko 
Valtynec swojbje. W lĕće 1879 so 
Valtynec dźowka Hana (druha



mjez třomi dźowkami) wuda na 
burskeho syna Wylema Križana 
ze Sćijec, kotryž bu nĕtko wob- 
sedźer kubła, ale w lĕće 1893 hižo 
zemrĕ, zawostajiwši wudowu z 9 
dźĕćimi, z kotrychž jedyn syn 
w lĕće 1915 we w ojnje wosta. Tak 
kubło na koncu přeńdźe na Ernsta 
Křižana, kiž wot dźĕćacych lĕt (po 
hluchowej chorosći) ćežko słyšeše, 
štož jemu wšelake zadźĕwki a 
wobćežnosće we wobchadnym ži- 
w jenju činješe; bĕše nježenjeny, 
bjez dźĕći a w lĕće 1941 kubło 
předa. Nowy wobsedźer pak 
w  lĕće 1952 do nawječorneho pas- 
ma ćekny. Tak so kubło nĕtkle wot 
ratarskeho prodrustwa wobdźĕłuje.

Kubło je  nimale 27 ha wulke a 
je  najpłodniše, samo w Hodźiju; 
ma swoju lĕpšinu tež w tym, zo 
leži we wsy, w kotrejž so nama- 
kaja wšĕ ratarstwu a hospodar- 
stwu słužace rjem jesła a w ko- 
trejž wobsteja zwiski wikowanja, 
wobchadnistwa a kulturneho ži- 
wjenja. Na tym kuble je  so zdźer- 
žała nĕkotra dobra burska tradi- 
cija, wosebje pak Serbstwo.

Twarjenjow (a to wułkich) je  
pjeć. Domske steji blisko spĕšnje 
bĕžaceje rĕki; na prawicu dom- 
skeho hrodź, nad n je j rĕzańca a 
wutwarjena komora za holcow 
(karlow) a ze synowej łubju. Mjez 
domskim a hrodźu bĕše prjedy 
zajĕfzd do rjen je  plestrowaneho 
wobšĕrneho dwora. Domskemu 
napřećo je  dlĕše tw arjenje za 
młody skot, swinje, kury, wodowu 
pjeriznu, za skład picy, za d r je v " 
a horka ze synowĕj łubju; zady 
njeho je  farska zahroda. Z lĕwa 
domskeho je  rumna brožeń z mł^- 
ćacej mašinu, kolnju a^pincu. Za- 
dy n je jĕ  leži 5. tw arjenje z rumami 
za wosobnu polstrowanu korejtu, 
w kotrejž jĕzdźachmy na swojbne 
swjedźenje, tež na kermušu do 
Sćijec, a za druhi płachtaty bruny 
woz a z łubju za žito a druhe wĕ- 
cy. Mjez brožnju a domskim na 
smĕr k wječoru wjedźe puć z dwo- 
ra při rĕčnej muri do wulkeje 
zahrody ze štomami a zeleninu a 
přez rĕčny most do najwjetšeho 
dźĕla ke kubłu słušacych łukow a 
polow w zhromadnym zwisku. Po 
zastarskim wašnju bĕše konjenc 
sobu do domskeho zatwarjeny. Na 
kuble so trjebachu tři konje. Do- 
kelž bur nĕšto hektarow pody staj- 
nje wot fary naješe, mĕješe won 
nĕšto přez 30 ha wobhospodarić.

Kajke bĕchu nĕtko čeladne, haj 
scyła sociologiske wobstejnosće hač 
nĕhdźe do konca zašłeho lĕtstot- 
ka? Na čeledźi mĕjachmy tehdy

śtyri holcow (karlow) a tři holcy: 
wotročka, srĕńka, třećaka, pohon- 
ča, dźowku, srĕńću a mału. K ar- 
lo jo  spachu nad hrodźu w komo- 
r je  při rĕzańcy, holcy w domskim; 
čas, w kotrymź mĕješe pohonč 
swoje łožo w konjencu, je  nimo. — 
W domskim je  wulka stwa z po- 
hladom na dwor a při n je j stwička 
z pohładom na rĕku a na Budy- 
sko-Drježdźansku drohu z mostom 
přez rĕku a do dźĕlby wsy. Wobĕ 
stwĕ bĕštej zjednoćenej z wul- 
kimi kachlemi, kotrež hač do ku- 
chiny sahachu, w kotrychž so wa- 
rješe a kotrež dyrbjachu w zymje 
tež wobĕ stwĕ wućoplić. Na nich 
so tež sad sušeše. Zezady kachłow 
we stwičce bĕše mały kućik 
k wohrĕwanju (hela mjenowany).

(Přichodnje dale)

W y dyrbiće moj lud być!
Pod tutym hesłom steješe lĕtuši 

nĕmski ewangelski cyrkwinski 
dźeń, a pod tutym nadpismom smy 
tež w poslednim čisłe našeho 
„Pomhaj Boh“ rjanu a žiwu roz- 
prawu čitali. My smĕmy hišće do- 
dać, zo tuton nastawk je  pocha- 
dźał z pjera serbskeje wosadneje, 
kotraž bĕše jedna tych mało wob- 
dźĕlnikow na tutym wulkim zjĕ- 
zdźe w Mnichowje. A to je  naša 
křesćam ka serbska sobusotra 
Marta P ĕ t ř o w a  z Wadec, kiž 
je  hižom w m ĕjskim  čisle našeho 
časopisa pĕsničku přinošowała. 
Snano pisa wona zaso jonu nĕšto 
za naš serbski wo&adnik.

Serbski misijonar z Małeje Boršce 
pola Eskimowcow

(Pokročowanj e)
W Hoffenthalu słužachmoj 3 lĕta 

ze wšelkimi nazhonjenjemi. Do- 
kelž mĕjach w jele na zhromadźi- 
znach rĕčeć, njem ĕjach časa wšĕ 
rĕče sebi pisomnje přihotować, ale 
w dowĕrje na pomoc swojeho lu- 
beho Zbožnika so na n je zwĕrich. 
Moje jeničke přihotowanje bĕ, zo 
sej kĕrluše wupytach a nĕkotre 
słowa swj. Pisma, hdźež jene dru- 
he wukładowaše, a zo so přede- 
wšĕm w nutrnej modlitwje na swo- 
jeho Zbožnika wobroćich, zo by mi 
za mojich lubych Eskimowcow sam 
prawe słowa dał. Při tym wostach, 
a luby Zbožnik je  m je sta jn je  wu- 
słyšował a mje a mojich připosłu- 
charjow bohaće žohnował a to wo- 
sebje potom, hdyž so do zhroma- 
dźizny tak prawje słaby čujach. 
Ow, kajke zbožne hodźiny na ta jke 
wašnje ze swojimi lubymi Eski- 
mowcami nazhonich! Při swjaty- 
maj sakramentomaj začuwachmy 
hižo nĕšto wo přichodnej krasno- 
sći Božeho kralestwa.

Jen e lĕto po naju započatku 
w Hoffenthalu jew ješe so tam mjez 
Eskimowcami rozpłomjenjeny 
duch. Zwoprĕdka njewĕdźachmy, 
što z nim započeć. We w ĕrje wu- 
budźeni zhromadźowachu so w 
swojich domach a wuznawachu 
sej mjez sobu swoje hrĕchi, ale 
borze bu z toho činjena wĕc a nĕ- 
kotři zdachu so hordźić ze swojim 
wuznawanjom. Hdyž skončnje sło- 
wo z japoštołskich skutkow 
(2,17,18): A stanje so w poslednich 
dnjach, praji Boh, ja  chcu wuleć 
wot swojeho ducha na wšitko ćĕło;

a waši synojo a waše dźowki budźa 
wĕšćić a waši młodźency budźa wi- 
dźenja widźeć a waši starši zmĕja 
sony, tež na swojich wotročkow 
a na swoje dźowki chcu w tych 
dnjach wot swojeho ducha wu- 
leć, a woni budźa wĕšćić —  na so 
poćahowachu, bĕ jasne, zo tole 
njebĕ z Božeho Ducha, ale zo bĕ 
rozpłomjenitosć wutroby zajała. 
Nĕtk bĕ najwyši čas, zo błudźacych 
ze wšej lubosću a chutnosću na 
jich  strašny puć pokazachmy. 
Z pomocu našeho lubeho Knjeza so 
nam to tež poradźi a ja  njemožu 
so Zbožnikej dodźakować, zo je  te- 
hdom njezbože, kotrež wosadźe 
hrožeše, wotwobroćił. W jele sćerp- 
nosće a hnady je  nuzne wubudźe- 
nych prawje wodźić. Woni spozna- 
waju swoj hrĕch a chcedźa so ze 
wšej mocu polĕpšić a pobožni być 
a dokelž chcedźa to sami ze sebje 
činić, nim aju dosć mocy a přińdu 
při tym na dźiwne puće, zo bychu 
złemu wobarali a skćnčnje so ska- 
ža z duchownej hordosću a nadu- 
tosću.

Při wubudźenju w Hoffenthalu 
w lĕće 1805, kotrež so tež borze 
wupřestrĕ na Okak a Nain, ■ so 
husto stawaše, zo nĕkotři, kotřiž 
bĕchu swoju skaženosć spoznali, 
započachu wotře płakać abo samo 
winčeć. To bĕše zwoprĕdka cyle 
wĕsće znamjo jich wĕrneho roz- 
kaća bjez koždeho ludarstwa. B6r- 
ze pak nasta mĕnjenje, zo tajke 
wašnje słuša k prawej pobožnosći. 
Njeby-łi so nĕtk tomu wobarało, 
by so wjele dobreho ze złym ska-
zyło. (Přichodnje dale)



Narodna moc 
serbskeho prĕdowanja

W Slepjanskej wosadźe bĕ so 
roznjesło, zo zmĕje farar Rejsler- 
Budestečanski, kotryž bĕ do w oj- 
ny farar w Slepom, při pohrjebje 
serbske prĕdowanje a zdobom 
mĕješe pohrjeb tež wonkownje 
hinaši napohlad. Serbowki Sle- 
pjanskeje wosady su so zwučiłe, 
dokelž su wšĕ pohrjeby z nĕmskim 
prĕdowanjom, nĕtko tež w čornej 
drasće swojich lubych k poslednje- 
mu mĕrej přewodźeć. Hdyž pak 
bĕ serbske ćĕlne prĕdowanje při- 
zjewjene, bĕchu nĕtk tež zaso po 
starym wašnju w bĕłych płachtach 
při^e.

Wšitko za kočko
Bertholdowa w Niirnbergu ruce 

łamajo steji. Muschi, je je  a je je  
dźĕći lufoušk siedźi wysoko na ja -  
w orje (Ahorri), bojaznje so wo ha- 
łozu dźeržo. Zły pos je  kočku tam 
horje zhonił.

Nĕtko so w jace doprĕdka ani 
dozady njezwĕri, je je  styskne 
m jawčenje nawabi w jele přihla- 
dowarjow. Dyrbj ełi wohnjowu wo  ̂
boru z dołhim rĕblom wołać? Ale 
wšak bĕ podla cyrkus ! A tam bĕ- 
štaj tola bratraj Josef a Ja c  Gambi 
z Francowskeje, artistaj na „Per- 
chowej žerdźi“. „Přińdźemoj a 
pomhamoj kočce“, troštowachu 
Bertholdowu. Mi a tebi ničo sta ji 
Ja c  80 puntow ćežku žerdź na ra- 
m jo a kaž- wopica lezeše bratr po 
n je j horje. To pak so ludźo dźi- 
wachu!

serbski cyrkwinski wokrjes, haj 
wšak cyła krajna cyrkej so jemu 
dźakuje za wšu procu a swĕrnosć 
w słužbje hač do wysokich lĕt, 
wšak bĕ sam tež dobry Serb. Hač- 
runjež jĕ  nĕtko šoł oficiełnje na 
wotpočink, tak chce nam tež hišće 
dale słužić a pomhać jako wumĕń- 
kar, doniž so žadyn naslĕdnik 
njenamaka. Za swjatok žohnowa- 
neho žiwjenja přejemy jemu dale 
Božu miłosć a jeho mĕr!

Njeswačidło. Ja ra  žel nam či- 
nješe, zo dyrbjachmy rjanu sći- 
nowu třĕchu ze swojeho Božeho 
domu dele wzać. W zymje 1947/48 
bĕchu cyhele hišće sćežka dostać 
a tuž so tehdom rozsudźichmy, 
w Rakečanskich hatach, ale tež tu 
wokoło Njeswačidła a pola Miłkec, 
sćinu žnjeć a z n je j cyrkej při 
kryć. A wulkotnje bĕ so skutk po- 
radźił. Z daloka jĕzdźachu k nam, 
zo bychu sej spodźiwanja hodnu a 
swojoraznu sćinowu třĕchu wob-

Drježdźany. 17. njedźelu po 
sw jatej Trojicy (20. 9. 1959) bĕchu 
w Drježdźanach zaso serhske 
kemše. Prĕdował bĕše serbski su- 
perintendent. Ličba wopytowa- 
rjow  drje bĕše mała, ale łubosć 
mjez kemšerjemi, kaž so wona na 
bjesadźe po kemšach jewi, je  
přeco hišće samsna. Přichodne 
serbske kemše budu druhu n je- 
dźelu w adwenće, 6. 12. 1959, po- 
połdnju w 15.30 hodź. w cyrkwi 
swj. Marka (Markuskirche Dres- 
den-Pieschen) —  prĕdować budźe 
farar Šołta-Rakečanski.

Nakład Domowina. — Licenca čo. 733 
Wuchadźa jonkroć za m ĕsac. — R jaduje 
Konwent serbskich ewangelskich duchow- 
nych. — Hłowny zamołwity redaktor: 
superintendent G. W i r  t  - Njeswačidlski 
Cišć: m -4-9, Nowa Doba, ćišćernja

Domowiny w Budyšinje

Bukecy. Na woprawdźe derje 
zasłuženy wotpočink podał je  so 
w započatku tuteho mĕsaca 82 lĕt 
stary naš dołholĕtny kantor Arnošt 
L o d n i . Nĕhdźe 60 lĕt steji 
w cyrkwinskej słužbje. W lĕće 
1892 je  započał jako młody wučer 
a je  tehdom hižom husćišo na 
kemšach sobu skutkował jako or- 
ganista, a to we Woslinku a 
w Klukšu; 1902 su jeho za kantora 
we Łupoji powołali a 10 lĕt po- 
zdźišo do našeje wosady. A tu je  
46 lĕt hromadźe dźĕłał —  štož so 
tež husto njestawa —  z jednym 
fararjom  a dušowpastyrjom, m je- 
nujcy z našim njezapomnitym 
sup. M j e ř w u .  Wosada a cyły

„Njetrjefoaš so bojeć, mała 
Muschi!“ rĕčeše Josef kočce, kiž 
połna dwĕlowanja z hałozy na 
njeho hladaše. Čisće zmĕrom při- 
n jese dyrkotace zwĕrjatko po cha- 
błacym šćĕžorje dele do rukow 
je je  knjenje.

Za dołhi čas njejsu  pĕkni ar- 
tistojo w cyrkusu tajki dźakowny 
přiklesk dostali, kaž na tutym na- 
lĕtnim dnju w Nurnberku, hdyž su 
małemu zwĕrjatku pomhali. „Smy 
towaršojo tež tutych zwĕrjatkow“ 
a njechachu žanych pjenjez brać.

(Tierfreund 1959) H. W.

hładałi. My wšak tutu pokornu 
třĕchu předewšĕm lubowachmy, 
dokelž so při tym stajn je dopomi- 
nachmy, kak bĕchmy tehdom hro- 
madźe w zymje a w błoće po ha- 
tach łazyłi sćinu ze serpom žnjejo. 
Při kryću bĕ nam potom wažna 
rada knjeza Gudy 7, Komorowa, 
kotryž je  jako holc we Łazu sam 
hiSće pomhał knježe brožnje • 
sćinu kryć. Won bĕše ton jenički. 
kotryž mĕješe hišće w tym nazho- 
n jenje. Nĕtk pak bĕ třĕcha na nĕ- 
kotrych blakach dźĕrawa a nichto 
tu njebĕ, kotryž by ju  wuporje- 
dźić mohł. Tuž dyrbješe wosada 
na překryće Božeho domu hić. Za 
jene łĕto su so pjenjezy za to z do- 
browolnymi darami nawdawałe. 
Tuž je  nam nĕtko tež nowa třĕcha 
zaso luba.


